
خەرجیەكانی ناوماڵ 
تاچەند لەئەستۆی 
خانمانە..؟

 خەرجیەكانی ئافرەتان یەكێكە لەو بابەتە گرنگانەی كە زۆربەی ئافرەتانی سەرقاڵكردووە، بەشی هەرەزۆری 
ئافرەتان ئەگەر فەرمانبەر بن یان ئافرەتی ماڵبن زۆر بەگرنگیەوە مامەڵەی لەگەڵ دەكەن، هەندێك لەئافرەتان 
پێیانوای���ە مافی خۆیانە ئەو پارەیەی كەبۆ دابیكردنی پێداویس���تیەكانی ناوماڵ خەرجی دەكەن لەمێردەكانیان 
وەریبگرن���ەوە هەندێكی ت���ر وای بەباش دەزانن كە جۆرە هاوبەش���یەك هەبێت لەنێ���وان ئافرەتان و پیاوندا 
بەوپێیەی ئێس���تا هەندێك ئافرەت داهاتیان لەمێردەكانیان زیاترە، بەڵام چینێكی زۆر لەئافرەتان وای دەبینن 
كە ئافرەت هەرچەندە خاوەنی داهاتێكی زۆریش بێت مافی خۆیەتی ئەو پارەیەی كە خەرجی دەكات لەمێردەكەی 
وەریبگرێتەوە، توێژەرێكی كۆمەڵایەتی پێیوایە مەسەلەی خەرجی ماڵ لەئەستۆی پیاوانە، چونكە ئەوان خۆیان 
بەگەورە ماڵ دەزانن زۆر لە ئافرەتانیش گلەیی لەمێردەكانیان دەكەن بەوەی س���ەرەتا ناهێڵن كاربكەن، بەڵام 

دواتریش خەرجیەكی زۆر ڕەزیلانە دەكەن.

بەقسەی مێردەكەم وازم لەدەوام هێنا
هەس������ت بەپەش������یمانی دەكەم كەبەقس������ەی 
بەخێوكردن������ی  لەپێن������اوی  و  مێردەك������ەم 
منداڵەكان������م وازم لەپیش������ەكەم هێنا، چونكە 
زۆر ڕەزیلیم لەگ������ەڵ دەكات، ئەمە باوەڕی 
هێ������رۆ ئیس������ماعیل بوو، هێرۆ وەك باس������ی 
دەكات مێردەك������ەی ناچاریكردووە كە لەهیچ 
كام لەفەرمانگ������ە حكوم������ی و ئەهلیەكاندا 
دانەمەزرێت بەبیانوی ئەوەی كە منداڵەكان 
بێت، كەچی  لەماڵەوە  بەدایكە  پێویس������تیان 
ئێستا خەرجی ماڵەكەی بەڕێكوپێكی ناكات، 
و دەڵێت:)مێردەكەم كەس������ێكی كاسبە كاتێك 
ش������ووم پێكرد وتی نابێت دەوامی فەرمانگە 
بكەیت، منی������ش وازم ل������ەكار هێنا كەچی 
ئێستا هیچ مەسرەفی ماڵ ناكات و سەری 
مانگان دەبێت زۆر لێی بپاڕێمەوە هەتا شتێك 
مەسرەف دەكات(، هەندێك پیاو كاتێك دەزانن 
ژنەكانیان مووچەخۆرن ئیتر خۆیان لەهەموو 
مەس������رەفێك دەدزنەوە لەمبارەیەوە س������ومەیە 
ئیبراهی������م پێیوایە زۆربەی ئەو پیاوانەی كە 
ناكەن  ژنەكانیان فەرمانبەرن هیچ مەسرەف 
و دەڵێ������ت: )مێردەكەم هیچ پارە خەرج ناكات 
و هەرچەندە مووچەكەشی زۆر لەمن زیاترە، 
بەڵام هەرقسەبكەم پێم دەڵێت تۆ مووچەكەت 
چی لێدێت(، ئەمە تەنیا كێش������ەی سومەیە 
نیی������ە، بەڵكو ئەمە كێش������ەی زۆربەی ئەو 
ئافرەتانەیە كەمووچ������ەی خۆیان هەیە وەك 
خۆیان باس������ی دەكەن مێردەكانیان هەرچەندە 
مووچەك������ەی لەهیی ژنەك������ەی زیاتر بێت، 
بەڵام ئەگەر پیاوێك ژنەكەی مووچەخۆربێت 
ئەوكات هیچ مەس������رەف ن������اكات و هەموو 

پارەكەی هەر كۆدەكاتەوە.
هیچ بڕە پارەیەك لەمێردەكەم وەرناگرم

هەندێك������ی تر لەئافرەت������ان دەڵێن ئەگەر ژن 
مووچەك������ەی لەمێردەك������ەی زیات������ر بێت با 
نی������وەی خەرجی ماڵەكە لەئەس������تۆ بگرێت، 

لەدروس������تكردنی  هەردووكیان  چونك������ە 
خێزاندا هاوبەش������ن ناكرێ������ت یەكێكان 

تەنیا  ئەویتر  بكات  مەسرەف 
تەماشا كەربێت، سەوسەن 
ئام������اژە  عبدولواحی������د 

مەس������ەلەی  ب������ەوەدەكات 
پەیوەس������تە  خەرجك������ردن 

ش������تێكی  واتا  بەهەردوو لاوە 
مەس������رەف  كەهەردووكیان  واجبە 

بكەن و ئەگەر ئاف������رەت مووچەكەی 
لەمێردەكەی زیاتر بێت یان هاوتای مێردەكەی 
بێت بانیوەی خەرجیەكان لەئەس������تۆ بگرێت، 
سەوسەن جەخت لەوەدەكاتەوە كە مووچەكەی 

زۆر لەمێردەكەی زیاترە لەبەر ئەوە مەسروفی 
زۆربەی ماڵی خۆیانی گرتۆتە ئەس������تۆ و 
ئێس������تا هیچ ب������ڕە پارەی������ەك لەمێردەكەی 

وەرناگرێت بۆمەسرەفی ڕۆژانە.
كێشەی كۆمەڵایەتی لێدەكەوێتەوە

خەرجیەكان������ی  مەس������ەلەی  هەندێكج������ار 
ناوم������اڵ دەگاتە گرفت������ی كۆمەڵایەتی و 
كێشەی ناهەموار دروست دەكات و زۆر ژن 
و مێرد لەس������ەر ئەم بابەتە تووش������ی گرفت 
بوون، س������ەروین ئافرەتێكی فەرمانبەرە وەك 
باس������ی دەكات ماوەی زیاتر لەهەشت ساڵە 
ژیانی هاوس������ەری پێكهێن������اوە، بەڵام هەتا 
ئەمڕۆ لەگەڵ مێردەكەیدا لەسەر مەسەلەی 
بەوتەی  ناكۆك������ن،  ناوماڵ  خەرجیەكان������ی 
س������ەروین مێردەكەی هیچ مەسرەف ناكات 
و هەرجارەو بیانویەك بۆ نەكردنی مەس������رەف 

دەهێنێتەوە.
س������ەروین گلەیی لەحكومەت و پەرلەمان و 
لایەنە پێوەندیدارەكان دەكات و دەڵێت: )پێویستە 
حكومەت و بەشێوەیەكی بەرنامە بۆداڕێژراو 
كار بۆئەم بابەتە بكەن، چونكە زۆر پیاو هەن 
كە دەزانن ژنەكەیان مووچەیەكی هەیە چیتر 

مەسرەف ناكەن(.
ئەگەر ملیۆنێك دینار مەسرەوف بكەم 

مێردەكەم تەینا پەنجا هەزار دەكاتە خەرجی
زۆر ئافرەت باس لەوە دەكەن كەهەتا كۆتایی 
مان������گ چاویان لەوەیە مێردەكەیان ش������تێك 
مەس������رەفیان بداتەوە، ش������نۆ عەلی  ئاماژە 
بەوەدەكات كە هەمیش������ە چاوی  لەسەر ئەو 
پەنجا هەزار دینارەیە كە مێردەكەی  مەسرەفی  
مانگانە دەیداتێ و دەڵێت: )ئەگەر مانگانە 
ملیۆنێك دینار مەسرەف بكەم مێردەكەم تەنیا 
پەنجاهەزارم دەداتێ((، شنۆ كە بەهاوشێوەی  
مێردەكەی  فەرمانبەرە لەیەكێك لەفەرمانگە 

حكومییەكاندا، دەڵێت: ))زۆرم پێناخۆشە 
كەخەرجی ماڵ دەكەم، بەڵام ناچاریش������م 
بیكەم لەب������ەر ئەوەی هاوس������ەرەكەم زۆر 
دەست بڵاوەو ناگاتە نیوەی  مانگ پارەی  
پێنەماوە، ناوبراو پێیوایە دایك منداڵ بەخێو 
دەكات و پێویس������تی  بۆ دەكڕێت و ئەركی 
زۆری لەسەر ش������انە لەبەر ئەوە پێویستە 

پیاو مەسرەفی تری ماڵ بكات(.
زۆر لەپی������اوەكان هەمیش������ە لەناو خەڵكدا 
وەه������ا خۆیان پیش������اندەدەن كە كەس������انی 
زۆر چاوتێر و س������ەخین، بەڵام لەڕاستیدا 
س������ەرجەم خەرجیەكانی ناو ماڵ دەخەنە 
ئەس������تۆی ژنەكانیان بەبیانوی ئەوەی ژن 
ش������ارەزای لەكڕینی پێداویستی لەپیاوان 
كەمال  س������ۆلین  لەمبارەی������ەوە  زیات������رە. 
توێژەری كۆمەڵایەتی پێیوایە زۆر لەپیاوە 
ڕۆژهەڵایت������ەكان س������یفەتی دوو ڕووییان 
پێوەدیارە لەدرەوەی م������اڵ و لەبەرچاوی 
خەڵكی وەهایان پیش������اندەدەن كە كەسانی 
زۆر چاوتێرن، كەچی لەناخیش������یاندا زۆر 
ڕەزیل������ن و دەڵێت: ))گرفت������ی زۆربەی 
ه������ەرەزۆری ئافرەتانی ڕۆژهەڵات ئەوەیە 
كەهاوسەرەكانیان لەدەرەوە خۆیان بەكەسانی 
چاوتێ������رو س������ەخی پیش������ان دەدەن لەناو 
خەڵكدا وەها لێكی دەدەنەوە كەس������ەرجەم 
مەس������رەفەكانی ماڵ خۆی������ان دەیكەن و 
ژنەكەیان تەنیا پارە خەرجدەكات، چونكە 
ئەگەر پیاوێك دان بەوەدا بنێت كە ژنەكەی 
لەمووچەكەی خەرجی ماڵ دابین دەكات 
بەچاوێكی س������ووك تەماشا دەكرێت، واتا 
بەشێكی زۆری كێشەكە كۆمەڵگەیە لەبەر 
ئ������ەوەی دابوونەریتە كۆمەڵایەتیەكان زۆر 
شتیان سەپاندووە كە ناتوانین خۆمانی لێ 
دەرباز بكەی������ن، كۆمەڵگە پیاوی كردۆتە 
گەورەی ماڵ، داهاتی ژن هەرچەندە بێت 
هەر دەبێت پارەكەی بداتەوە بەپیاوەكە((. 

لەپێناوی چوونە سەیرانێكدا زیـــــــــــــــــــز بوو كارەساتێكی لێ كەوتەوە..

یاری دامە                             بۆ بەساڵاچووەكان

»هەركەس������ەو لەماڵی خۆی پارچ������ە مقەبایەك 
لەگەڵ خۆی دەهێنێت لەقەراغ شەقام دادەنیشین 
و ی������اری دامە دەكەی������ن و ڕۆژانە ب������ەو یارییە 
كاتەكانی ژیان بەس������ەر دەبەین«. ئەمە قس������ەی 
مام ڕەس������ولی تەمەن هەش������تا س������اڵەیە و دەڵێت 
»هیچ شوێنێكمان نییە نازانین بچین كاتەكانمان 
لەكوێ و لەچ ش������وێنێك ببەینەسەر، بۆیە ڕۆژانە 
لێرە كاتەكانمان بەسەر دەبەین، چونكە كەدەچینە 
هەندێ������ك لەچایەخانەكان گەنج������ەكان گاڵتەمان 
پێدەك������ەن و پێیان خ������ۆش نییە ئێمە س������ەردانی 
چایەخانەكان بكەین. بۆیە هەركەس������ێك بۆخۆی 
پارچە موقەبایەك لەماڵ������ی خۆیانەوە دەهێنێت و 
لێرە دایدەخات و لەس������ەر قەراغی ئەم ش������ەقامە 
خەتم������ان كێش������اوە دامە دەكەین«. مام ڕەس������ول 
ئەوەشدەخاتەڕوو كە یاری دامە پێویستی بەهیچ 
نییە تەنیا خەت كێش������انە لەبەر ئەوە دامادەكەین. 
دواتر حاجی سلێمان ڕەشیدی تەمەن نەوەت ساڵ 

 تا ئێستاش بەش������ێوەیەكی فەرمی لێكۆڵینەوە لەم 
ڕووداوە بەردەوام������ە، بۆئەوەی بزانرێت كوژرانی ئەم 
كەس������ەو برینداربوونی كەسێكی ترو دەسگیركردنی 
پێنج كەس������ی تریش لەهەمان س������ات و ڕووداودا، 
بەه������ۆی كۆنە قینێك������ەوە بووە، ی������ان تەنیا لەبەر 
دەنگی حیلەو حرمەی ش������ەڕی ژن و مێردێك بووە 
كە لەسەر چوونە س������ەیرانێك ئەم هەرا گەورەیەیان 
ناوەتەوە، هەراو بەزمەك������ە چەك و گوللەو تەقەی 
تێكەوت������ووەو بێ عەقڵی تەقەكەران لەوپەڕیدا بووە، 
ئێستا ئەفس������ەرانی لێكۆڵینەوە بەوەوە سەرقاڵن تا 
بزانن ئ������ەم تاوانە كێی لەگەڵدای������ەو كێ لەگەڵی 
نەبووە، خۆ هۆكاری شەڕەكە هەرچی بێت، ئەوەی 
بووەتە قوربانی و گیانیان س������پاردووە نە لەپێناوی 
بیروب������اوەڕداو نەلەپێناوی عەش������قدا مردووە، ئەمە 
جوامێ������ری و پاڵەوانێتی������ش نییە بۆ كەس������ەكانی 
بەشداربوو لەم ڕووبەڕووبوونەوە خوێناوییەدا كە بەو 
ئاكامە جەرگبڕە گەیووە، تەنانەت مەسەلەی حەیاو 
شەڕەفیش لەم ڕووداوەدا بوونی نەبووە، كە هەندێك 
جار گاڵتەجاڕان������ە ل������ەڕووداوی وادا دەكەوێتەوە، 
كاتێك لەس������ەر كورت������ە نامەیەك ڕۆحی كەس������ێك 
دەربهێنرێت، ئیتر بكەری تاوانەكە نەك ناوبانگ و 
هەموو شەرافەت، تەنانەت هەموو ژیانی خۆیشی 
لەس������ەر ئ������ەو هەڵچوونە س������اتەوەختی و كردەوەی 
تاوانەی ئەنجامی دەدات؛ دەدۆڕێنێت، هەمیش������ە 
ئەو مرۆڤەی لوولەی چەك ئاڕاستەی كەسێكی تر 
دەكات خۆ ئەگەر لەدژوارترین ساتەكانی ژیانیشدا 
بێت و هەر هەنجەت و بیانوویەكی بەدەس������تەوە بێت 
ئ������ەو مرۆڤە پێیوایە ڕۆح������ی بەرانبەرەكەی پوچ و 
هیچەو وادەزانێت ئازادی و خۆش������ی و هەناسەی 
ئەوانی ت������ر لەئازادی و ڕۆحی خ������ۆی كەمترن، 
ئەم س������زا قورس������ەی ڕۆح دەرهێنانی كەسێكی تر، 
لەكەس������ێك دەوەشێتەوە كە خۆی لەسەروو خەڵقەندەو 
دەس������ەڵاتی ئیلاهییەوە پ������ێ گەورەترە، ئەگینا كە 
خۆی ڕۆحی بەكەس نەبەخشیبێت بەچ حەقێكەوە 
ڕۆح لەكەس������ێك دەردەكێش������ێت، مرۆڤ لەحاڵەتی 
ئەوپەڕی بێهۆشی یان سەرخۆشی و تووڕەبوونیشدا 
شیاوی هەرچ شتێكی دڕدۆنگ بێت تەنیا شیاوی 
مردن نییە، كە هەروا بەچركەس������اتێك بەدەس������تی 

مرۆڤێكی تر بكوژرێت، ئەم پەنجە خس������تنە س������ەر 
پەلەپیتك������ەی تفەنگ و جووڵانەوەی ماس������وڵكە 
خڕەكان������ی مەچ������ەك و هێز پێدانی ش������ان و، وەك 
زەمبەلە هەڵبەزینەوەی پێڵووی چاوی بكوژێك بۆ 
دیتنی لەخوێن گەوزانی كوژراوێك، ساتەوەختێكی 
جەهەنەمییە، كە چارەنووس������ی زەبر وەشێنێك و زەبر 
لێدراوێك لەس������ەر گۆی زەمین یەكلایی دەكاتەوە، 
یەكەمیان دەس������پێردرێت بەكونج������ی نوتەك و چوار 
دیواری تاری زیندان، ی������ان بەرەو ئازاری ئەبەدی 
ویژدان، دووەمیش������یان ڕەوانەی ژێر گڵ و خۆڵی 
قەبرس������ان، لەنێوان هەردوو جەمسەریشدا كۆمەڵێك 
مرۆڤ������ی تر خەڵتانی خەم و ئ������ازارو ماندووێتی و 
جگەر سووتاویی و ساحێب دەعوایی و سكاڵاو قین 
هەڵگرتن و یادوەری تاڵ دەبنەوە، وەك لەم ڕووداوەدا 
شتێكی وا قەوماوە، گەرچی هێشتا لێكۆڵینەوەكان 
بەكۆتایی نەگەیشتووە، بەڵام لەبەراییدا ئەوە ئاشكرا 
بووە كە بەختیاری ش������ازدە س������اڵان بەهۆی ئەوەی 
گوللەی������ەك گیانی پێكاوە كاتژمێر دەی ش������ەوی 
2012/5/4 گیان������ی س������پاردووەو هەروەها لاوێكی 
تری هاوتەمەنی ئەم بەن������اوی عەزیز بەبرینداری 
گەیاندراوەت������ە ژووری نەش������تەرگەری و چەن������د 
گوللەیەك بەگیانیەوە بووە، كێشە لەسەر خێزانەكەی 
ڕێبازی برای بەختیار ب������ووە كە گوایە بۆ چوونە 
س������ەیران داوای لەڕێبازی مێردی كردووە تا لەتەك 
ماڵە باوانیدا بچنە گەشت و سەیران، بەڵام ڕێبازی 
مێردی نەیبردووەتە گەشت و سەیران ئەویش ئارامی 
نەگرتووەو بەزیزی ڕێی ماڵە بابی گرتۆتە بەر، بۆ 
ئێوارە ڕێباز پێوەندی بەماڵ������ە خەزوورییەوە دەكات 
تا كیژەكەیان بنێرنەوە ب������ەرەو ماڵە مێردی خۆی، 
خەزووریش������ی پێی دەڵێت دوای نان خواردنی ئێوارە 
بفەرم������وو وەرە خێزانەكەت ببەرەوە، لەكاتی چوونی 
ڕێباز بۆ هێنانەوەی ژنەكەی ئەم هەرایە دروس������ت 
دەبێت و وادیارە ڕێباز بەسەرخۆشی دەكەوێتە لێدان 
و كوتان������ی خێزانی و خەس������ووەكەی خۆی، دواتر 
بازن������ەی ئەم ناكۆكی و ش������ەڕە گ������ەورە دەبێتەوەو 
هەردوو خاڵ و كوڕەخاڵی ژنەكەی ڕێبازیشی تێ 
دەكەوێت و چەند نەفەرێكی تریشی تێوەدەگلێت كە 
بۆ پاڵپش������تی ڕێباز چووبوونە هەراكەوە، لەناو ئەو 

شەڕەدا بەڕێبازەوە چەند كەس������ێكی تریش لەهەردوو 
لا چەكدار دەبن، لەئەنجامدا بەهۆی ئەم ش������ەڕەیانەوە 
برایەك������ی ڕێباز بەناوی بەختی������ار دەكوژرێت و كوڕە 
خەزوورەكەی ڕێبازیش بەناوی عەزیز بەگوللە بریندار 
دەبێت و كۆمەڵە كەسێكی تریش لەم شەڕەدا دەسگیر 
دەكرێ������ن، كە هەندێكیان ڕاس������تەوخۆ تێیدا بەش������دار 

بوون..

لەپێناوی چوونە سەیرانێكدا زیـــــــــــــــــــز بوو كارەساتێكی لێ كەوتەوە..

یاری دامە                             بۆ بەساڵاچووەكان

وتی »لەماڵ������ەوە تاقەتمان چووە نازانین چی بكەین 
گەنجەكان بۆخۆیان بە مۆبای������ل و نازانم كۆمپیتەر 
و ش������تی تر خەریكن، بەڵام ئێمە لەو ش������تانە نازانین 
ئیت������ر چی بكەین و بۆخۆم������ان دێینە ئێرە خەریكی 
گەمەی دامە دەبین. حاجی ڕەسول ئەوە دەخاتەڕوو 
كە گەنجێتی ئەوان زۆر ناخۆش������بووە و جۆرە شتێك 
نەبووە خۆیان������ی پێ خەریك بك������ەن تەنیا كاركردن 
نەبێت، دەشڵێت »كەچی گەنجی ئێستا ژیانیان زۆر 
خۆشە«. مام ڕەسول ئەوەش دەڵێت ئەم شوێنە خۆشە 
بۆگەنج������ەكان كراوەیە، خۆ خودا لێی نەگۆڕیوە بێتە 
لای ئێمە یاری بكات لەقەراغ ش������ەقام،بۆ بۆخۆی 

ناچێتە گازینۆ و پارك و شوێنەكانی تر.
حكومەت بیر لەبەساڵاچووەكان ناكاتەوە

حاجی ئەنوەر عەلی ناس������راو بەئەنوەرە س������وور دەڵێت 
»ڕوومان نایەت بچین������ە چایەخانەكان ئیتر ڕووی 
چیمان هەبێت بچین بۆ كافتریا، چونكە هەموومان 
نەخۆشین هیچ شوێنێك نییە ڕووی تێبكەین ئەوەندە 

نەبێت كە ڕۆژ لێرە بەڕێدەكەین، ئەگەر شوینێكی تر 
هەبێت دەچی������ن. حاجی ئەنوەر پێی وایە یاری دامە 
خۆش������ترین یارییە، دەڵێ »چونكە هیچی تێناچێت 
هەموومان پارەمان كەم������ە ناتوانین بچین دۆمینەوە 
تاوڵە بكەین، بۆخۆمان بەگیچ خەت دەكێشش������ین و 
دامە دەكەین، ئەگەر كەس������ێكمان تاوڵە یان دۆمینە 

بهێنێ�ت ئەوكات ئەو گەمانەش دەكەین«.
هەروەه������ا حاجی ئەیوب حەمەد ئەمین وەك باس������ی 
دەكات و دەڵێ »هیچ شوینێكمان نییە هەر ئەوندەمان 
هەی������ە لەگەڕەكێك لەك������ن بیرێك یان لەس������ێبەری 
مزگەوتێك دادەنیش������ن و بۆخۆمان لەوێ یاری دامە 
دەكەین. حاجی ئەیوب گلەیی لەحكومەت دەكات و 
دەڵێت »حكومەت چ شوێنێكی بۆ ئێمە نەكردۆتەوە 
هەر خەریكی گەنجەكانن چ بیر لەپیرەكان ناكاتەوە، 
باشە چی بكەین ئەگەر شوێنێكی باشمان بۆدابنین 
دەچین و لەوێ دادەنیشین، گەریش حكومەتی هەرێم 

چاخانەیەكمان بۆبكاتەوە دەچین لەوێ دادەنیشن«.

تام و خۆشی یارییەكە لەوەدایە كە بەلاشە
حاجی ئەنوەر ئ������ەوە دەخاتەڕوو ك������ە گەنجەكان 
بەردەوام گاڵتەیان پێدەكەن و دەڵێ »ئەوان وادەزانن 
كە قەد پیرنابن وەك ئێمەیان لێەبەسەرنایەت، ئەگەر 
بێشن لەدوورەوە سەیر دەكەن. هەروەها هەندێكجار 
پارەیەكی كەم دادەنێن، بەڵام چونكە پارە یارییەكە 
حەرام دەكات، ئێمەش هەموو نوێژ دەكەین، لەبەر 
ئەوە ئێمە قەد پارە لەهی������چ گەمەیەكدا دانانێین 
و هەوڵدەیدەی������ن بەبێ پارە یاریی������ەكان بكەین«. 
مام ڕەس������ولیش هەمان ڕای »حاجی ئەنوەر«ی 
هەی������ەو دەڵێ������ت »ل������ەم یارییە دا هی������چ پارەی 
تیادانانێین، چونكە گ������ەر پارەی تیادابێت حەرام 
دەبێت لەبەر ئەوە ناكرێت پارەی تیادا بێت، دوای 
ئەوەوە هەموومان چیم������ان لەژیان ماوە هەتا پارە 
لەیاریدا دابنێن و بیبەینەوە یان بیدۆڕێنین، تام و 
خۆشی یاریش لەوەدایە كەبەلاش بێت نەك پارەی 

تیادابێت.

وا دەردەكەوێت ئەم ڕووداوە نە لەئەنجامی بیرۆكەیەكی 
كتوپڕی پێشوەختەی كەسیان بوو بێت، نە ڕێكەوتیش 
بووە، نە ئەنجامی پلاندانانی دوورو درێژی كەس������یش 
بوو بێت، پێویس������تیش ناكات ل������ەدوای خوێن ڕژانی 
لاوێك كە سەرمایەیەكی مرۆیی ئەم نیشتمانەیە، ئێمە 
وەك ڕۆژنامەن������ووس بكەوین������ە 
بەش������ینەوەی تاوانباركردنی 

لایەن و كەس������انی تر، بۆ ئەوەی كۆس������پ و تەگەرە 
بۆ پارێزەرانی بواری یاس������ا و پۆلیس������ی لێكۆڵینەوە 
دانەنێین، كە هێش������تا بەلێكۆڵینەوەی زیاتری هۆكار 
و ئەنجام������ی ئەم ڕووداوەوەی ك������ە خوێنی تێدا ڕژاوە 
خەریكن، هەمیشە ڕاگەیاندن وەك لایەنێكی بەرپرسیار 
بۆ چاكس������ازی كۆمەڵایەتی دەتوانێت لەم ڕووداوانەدا 
لەبری بەكارهێنانی وشەی ئاگراوی یان تەمومژاوی، 

چرا دابگیرس������ێنێت لەس������ەر ڕووداوەكەو بەشێوەیەك 
زیانەكان������ی باس بكات تا خەڵك������ی ئاگادار و وریا 
ببنەوە لەم ش������ێوازانەی هەراو شەڕ دروست بوون و 
حەوجێتییان بەناكۆكی نەبێت، بەڵكو هۆش و ژیری 
و ئارامی و ڕەحم و بەزەیی لەچارەسەری كێشەكانیان 
بەكار بهێن������ن، خۆیان لە چەك لابدەن و نەبنە هۆی 

دروستبوونی كارەساتی جەرگبڕ.


